
Rezime/Abstract

Religija je oblik društvene svijesti i jedan od faktora odgoja i socijalizacije djece i mladih. Maloljetnička delinkvencija je
oblik devijantnog ponašanja i ispoljavanje iste je pokazatelj da su u procesu socijalizacije djece i maloljetnika načinjeni
značajni propusti i da nije bilo organizovane i planirane socijalne prevencije. Bosanskohercegovačko društvo se nalazi u
procesu tranzicije ka evropskim integracijama i suočava se s mnoštvom socijalnih problema od kojih mnogi pogoduju
razvoju maloljetničke delinkvencije, kao što su: nezaposlenost, siromaštvo, socijalna isključenost, problemi u obrazovanju i
zdravstvu, nepovoljna politička situacija i drugi. Predmet istraživanja se istražuje u uslovima postmodernističkog shvatanja
religioznosti, kao fenomena koji je individualne prirode i samo jedan od faktora koji bi mogli, a i ne moraju biti značajni za
razvoj prosocijalne ličnosti. Ovim istraživanjem obuhvaćeni su različiti oblici delinkventnog ponašanja u najširem smislu,
uključujući zloupotrebu psihoaktivnih supstanci, agresivnost, bezvoljnost i druge. U empirijskom istraživanju korištena je
metoda ispitivanja, tehnikom anketiranja, instrumentom anketnog upitnika u kvantitativnom pristupu. Istraživanjem je
obuhvaćeno 100 učenika Behram-begove medrese u Tuzli. Statistička obrada podataka je uključivala izračunavanje
sljedećih statističkih vrijednosti: procenti (%), frekvencije (f), hi-kvadrat test (x²), G-test, omjer vjerovatnoće (LR) te
statistička značajnost razlika (p). Za izračunavanje statističkih podataka korišten je program IBM SPSS Statistics 20.
Rezultatima istraživanja je potvrđena generalna hipoteza da su religijske institucije veoma značajan faktor odgoja i
socijalizacije djece i adolescenata, i kao takve su veoma značajne u prevenciji maoljetničke delinkvencije u užem ali i širem
smislu. Religijski odgoj je kod većine nadopuna onih vrijednosti koje su naučene u obiteljskom domu i socijalnom okruženju
unutar kojeg žive. Religijski odgoj u religijskoj instituciji i zdrava obiteljska klima značajni su faktori socijalizacije i
protektivni faktori maloljetničke delinkvencije.

